
Ang Kagawaran ng Pampublikong Kalusugan ng Los Angeles County ay magpapatupad ng isang yugto-
yugtong paglapit, na sinusuportahan ng agham at kadalubhasaan ng pampublikong kalusugan, upang 
payagan ang mga tao na magsimulang magamit muli ang mga pampublikong lugar sa mga paraan na 
malilimitahan ang panganib na malantad sa COVID-19. Alinsunod rito, sa Mayo 13, ang County ng Los 
Angeles ay muling bubuksan ang mga dalamapasigan nito sa limitadong paraan para payagan ang mga 
residentent nito na magkaroon ng mas maraming opsyon sa paglilibang sa labas. Ang pagpapanatili ng 
aktibong katawan ay isa sa pinakamahusay na paraan para mapanatili na malusog ang iyong katawan at 
isipan. Ang paggamit ng mga pampublikong dalampasigan ay maaaring isang mahalagang paraan upang 
mabawasan ang stress, makalanghap ng sariwang hangin, makakuha ng bitamina D, manatiling aktibo, at 
magkaroon ng koneksyon sa kalikasan. Habang sa pandemya ng COVID-19, napakahalaga na sundin mo ang 
mga DAPAT GAWIN at HINDI DAPAT GAWIN na nakalista sa ibaba sa paggamit ng mga pampublikong daan sa 
paraan na mapanatili  mo ang iyong sarili at ang ibang tao na malusog. 

 

MGA DAPAT GAWIN 

1. Maghanda bago pumunta sa isang dalampasigan. 

a. Tingnan kung aling mga lugar o serbisyo ang bukas at magdala ng mga kailangan mo. Ang 
impormasyon sa mga dalampasigan ng LA County beaches at matatagpuan sa 
beaches.lacounty.gov.  

b. Ang mga dalampasigan ay kasalukuyang bukas para sa mga solo o pampamilya na aktibong 
paglilibang na limitado lamang sa paglangoy, surfing, pagtakbo, o paglalakad.  

2. Sundin ang lahat ng mga patakaran, regulasyon, at anumang  nakapaskil na pagbabawal sa mga 
pasukan o mapupuntahan.  

3. Planuhin na limitahan ang iyong oras ng paglagi sa dalampasigan para mabigyan din na pagkakataon 
ang iba na makisali sa aktibong libangan sa dalampasigan nang hindi lumilikha ng masikip na mga 
kondisyon na maaring humantong sa mga pagsasara ng dalampasigan.  

4. Manatili ng hindi bababa sa anim (6) na talampakang layo mula sa ibang tao na hindi kabilang sa 
iyong tahanan sa lahat ng oras kapwa sa loob at labas ng tubig.   

5. Lahat ay nangangailangan ng pantakip sa mukha habang malayo sa tubig kung may ibang tao na 
malapit sa iyo. Ang mga sanggol at bata na mababa sa 2 taong gulang ay hindi dapat magsuot ng 
pantakip sa mukha. Ang mga bata na nasa pagitan ng 2 at 8 taong gulang ay dapat na gumamit sa 
patnubay ng isang nakatatanda upang masigurado na ang bata ay nakakahinga nang Mabuti at para 
maiwasan na mabulunan o masakal. Sinuman na may problema sa paghinga o walang kakayahan na 
magtanggal ng pantakip sa mukha nang walang tulong ay hindi dapat magsuot nito.  

6. Maghugas ng kamay gamit ang sabon at tubig nang hindi bababa sa 20 segundo, lalo na kung 
pagkatapos magpunta sa palikuran, bago kumain, at pagkatapos na suminga, umubo, o bumahin.   

a. Ang mga palikuran sa dalamapasigan at magiging bukas ngunit sasailalim sa mga protokol ng 
pisikal (panlipunang) pagdidistansiya. 

7. Huwag magbahagi ng inumin o pagkain sa ibang tao na hindi kabilang sa iyong tahanan.  

 
  

http://www.publichealth.lacounty.gov/
https://beaches.lacounty.gov/


Kagawaran ng Pampublikong Kalusugan ng Los Angeles County  
Protokol para sa Muling Pagbubukas ng mga for Pampublikong Dalampasigan 

Novel Coronavirus (COVID-19) 

Los Angeles County Department of Public Health 

www.publichealth.lacounty.gov 
05/13/20 Reopening Protocol for Beaches (Tagalog) 

 

- 2 - 

s 

 

Mga Rekomendasyon (hindi kahilingan): 
1. Gumamit ng pamproteksyon sa araw o sunscreen na may taglay na hindi bababa sa SPF 15 at magpahid o 

gumamit muli nito kung ikaw ay nasa labas at maaarawan nang higit sa dalawang oras at pagkatapos na 
lumangoy, pagpawisan, at punasan ang katawan ng tuwalya.  

2. Magdala ng tubig o panlinis ng kamay o kaya ay pamunas na pandisimpekta para malinisan o 
madisimpekta ang iyong mga kamay nang madalas.  
 

MGA HINDI DAPAT GAWIN 
1. Umiwas sa mga mataong lugar o makipagsiksikan sa ibang tao na nasa dalampasigan.  
2. Ang mga upuan, canopy, cooler, ihawan, at pag-upo o pagbibilad sa araw (sunbathing) ay hindi 

pinahihintulutan. 
3. Ang pagpupulong ng kahit anumang tao o iba pang kaganapan ay hindi pinahihintulutan sa mga 

dalampasigan tulad ng mga paligsahan sa palakasan, mga youth camp o programa sa paglilibang.  
4. Huwag pumarada sa dalampasigan o sa parking lot ng dalampasigan. Ang mga loteng ito ay 

mananatiling nakasara. 
5. Ang mga pantalan, daanan ng bisikleta, mga volleyball court at boardwalk ay nakasara maliban na 

lamang sa layunin upang mapuntahan ng mga customer ang tabing bangketa o pintuan at ang mga 
kinakailangang negosyo sa tabi ng boardwalk. 

6. Ang mga konsesyon at pagtitinda ng pagkain ay hindi pinahihintulutan. Dalhin ang anumang 
kailanganin mo.  

 
Saan makakakuha ng maaasahang impormasyon  
Mag-ingat sa mga scam, pekeng balita, at mga haka-haka tungkol sa novel coronavirus.  Ang tamang  
impormasyon, maging mga anunsiyo sa mga bagong kaso sa LA County, ay palaging ipapamahagi ng 
Pampublikong Kalusugan sa pamamagitan ng mga panayam sa midya, social media, at sa aming website.  Ang 
website ay mayroong mas maraming impormasyon tungkol sa COVID-19, kasama na ang Mga Madalas na 
Katanungan, mga infographic, at mga gabay para kayanin ang stress, at maging mga payo sa paghuhugas ng 
kamay    

• Kagawaran ng Pampublikong Kalusugan ng Los Angeles County (LACDPH, County) 

o http://publichealth.lacounty.gov/media/Coronavirus/ 

o Social media: @lapublichealth   
Iba pang maaasahan na mga mapagkukuhaan ng impormasyon tungkol sa novel coronavirus ay ang: 

• Kagawaran ng Pampublikong Kalusugan ng California (CDPH, State) 

o https://www.cdph.ca.gov/Programs/CID/DCDC/Pages/Immunization/nCOV2019.aspx 

• Mga Sentro ng Pagkontrol at Pag-iwas sa Sakit (Centers for Disease Control and Prevention)  
(CDC, National)  

o http://www.cdc.gov/coronavirus/novel-coronavirus-2019.html 
 
Kung ikaw ay may katanungan at gusto mong malinawan, mangyaring tumawag sa Linya ng Impormasyon ng 
Los Angeles County Information sa numerong 2-1-1 na maaaring tawagan anumang oras ng araw. 

http://www.publichealth.lacounty.gov/
http://publichealth.lacounty.gov/media/Coronavirus/
https://www.cdph.ca.gov/Programs/CID/DCDC/Pages/Immunization/nCOV2019.aspx
http://www.cdc.gov/coronavirus/novel-coronavirus-2019.html

